
O ENTERRO DA SARDINHA
Cando a directiva do Asociación de Amigos

da Dorna deciden retomar a publicación do CABESO,
distribuíronse os traballos de maneria que a min
tocoume facer un artigo sobre o ENTERRO DA
SARDINHA. Nun principio pareceume tarefa fácil,
pero unha vez diante do folio en branco, decateime da
dificultade da empresa na que embarquei. Falar de
tradicións ten ese aquel, no que facer percorrido
histórico conleva atopar unha longa serie de datos dos
que sempre se perde algún no camiño, coa
comprensible reprimenda de quenes non os teñen
esquecidos, ou doutro xeito, centraerse na actualidade
da festa levaría a redactar un pouco do mesmo cada
ano, deixando orfa de orixe a traxectoria
doENTERRO ata hoxe. Partindo desra primeira
reflexión, optei pola alternativa de dar a miña

Botando unha ollada aos seus inicios, é mais ca destacable a dificultade coa que os pioneiros tiveron que
loitar ante a clara persecución, que durante os anos do réxime franquista e primeiros pasos da transición, levouse
a cabo contra calqueira manifestación de paganismo -o Enterro da Sardinha é unha xuntanza de persoas sen
outro afán co disfrute en compañia de amigos, veciños, familia e quenes queiran apuntarse ao lúdico dunha festa,
sin necesidades de adourar aos santos nin deuses, sen obrigas relixiosas de ningún tipo-. Esta orixe pagana é
unha das características salientables dentro dunha sociedade moi influenciada polas relixiosidade, casi imposta
naqueles tempos pasados e radicalizada nos actuais. Sen dúbida o caracter non eclesiásticodo acompañamento e
queima da Sardiña convírtese nun claro exercicio de libertade dos participantes.

Por outra banda, a politización dos actos comunitarios estase a voltar mais que evidentes. Non hai
romería sin politico ao fronte, nin festa patronal na que non se manexen votos dunha ou outra maneira. É a
comitiva en torno á Sardiña un perfecto espello no que a sociedade reflexa as súas inquedanzas como conxunto
de individuos escapando das loitas intestinais daqueles membros da comunidade que pretenden facer das libres
expresións dos pobos un garante de poder dos gobernos, os partidos e os seus afiliados. O Enterro é, ante todo,
xuntanza de veciños na busca da súa identidade, entendendo como parte fundamental da mesma a conservación
e evolución das tradicións dos seus maiores e dos maiores que éstes.

Por último, ao mirar un pouco mais de cerca, cara ao interior desta celebración, pelada das influencias
eclesiásticas e políticas, atópome cunha gran forza social na que por unha vez no ano as distintas asociacións de
Portonovo, os rapaces xóvenes, os nenos, os gaiteiros, os pais, as nais, os festeiros, os calados, os faladores, os
simpaticos e os tristes, e todo un pobo atópase nas rúas e fala, e ríe, e conta, e segue a sumar pra facer da nosa
sociedade un lugar onde a xuntanza xeracional permita atopar as sendas a seguir pra unha mellor convivencia.

Dende aquí o mais sinceiro agradecemento a todos aqueles que fan posible que ano tras ano a nosa ben
querida Sardinha volte libre ao mar que a viu nascer.

Estrada da Lanzada, 36

LONGA VIDA Á

bicoca
“A Bicoca”, así se chama a nova embarcación da
asociación. Nonpodía ser outro o nome.
Foi o día 18 de Agosto do ano 2006, “Día do Can” en
Portonovo, o día en que as táboas desta fermosa dorna
polbeira mezclaron por primeira vez o cheiro da brea
e alquitrán co salitre das augas da ría de Pontevedra.
Xa conta con varias travesías e regatas, e agora
mesmo está a recibir as tarefas de mantemento
merecidas por todo barco pra comezar unha nova
tempada de navegacións.
Que saiba a xente que a Bicoca está a disposición dos
socios e de xente que estea interesada na navegación
tradicional a vela. LONGA VIDA Á BICOCA!!!! Bota abaixo da Bicoca no peirao de Portonovo

O vindeiro mes de Xullo está
convocado o Encontro de Embarcacións
Tradicionais de Galicia, que vense cerebrando
ininterrupidamente dende o ano 1993 cada
dous anos, polo que ésta vai ser a oitava
edición.

Para a ocasión elixiuse o porto de
Ferrol, vila con gran tradición e importante
historia mariñeira. Ata alí nos desprazaremos
os Amigos da Dorna de Portonovo, puntuais ao
evento máis importante do calendario deste
ano -sempre sen restarlle importancia ás
demais concentracións- e navegar nas augas da
fermosa Ría de Ferrol e arredores cos
compañeiros de outras asociacións de Galiza e
do resto do mundo.

Se che interesan as embarcacións, música, cultura, gastronomía e costumes tradicionais, todos eles
conxuntados nunha festa, debes acudir á cita, asegurámosche que repetiras dentro de dous anos en outro
porto do litoral galego.

Amigos da Dorna

de Portonovo

Rúa Ramón Valenzuela, 6
36970 Portonovo

amigosdadorna@hotmail.com


